Konsultazzjoni Pubblika dwar I-Evalwazzjoni Komprensiva tal-Ghajnuna Umanitarja 2012—
2016

II-Kummissjoni Ewropea hija t-tieni I-akbar donatur ta’ ghajnuna umanitarja internazzjonali.
Matul il-perjodu 2012-2016, id-Direttorat Generali tal-Kummissjoni Ewropea ghall-
Protezzjoni Civili u 1-Operazzjonijiet tal-Ghajnuna Umanitarja (DG ECHO) kellu bagit totali
ta’ EUR 7.2 biljun ghall-ghajnuna umanitarja (inkluzi fondi allokati ghall-ghajnuna
umanitarja mill-Fond Ewropew ghall-1zvilupp). Matul il-hames snin finanzjarji koperti minn
din l-evalwazzjoni, gew iffirmati 3 730 kuntratt ma’ 169 Msichba ta’ Qafas differenti attivi
fis-setturi kollha tal-ghajnuna umanitarja. Bhala ezempju tar-rizultati miksuba f’sena wahda,
fl-2015 madwar 134 miljun persuna li ntlagtu minn dizastri naturali jew maghmula mill-
bniedem jew minn Krizijiet fit-tul ircevew ghajnuna. Inghatat ghajnuna umanitarja lill-persuni
I-aktar vulnerabbli f’aktar minn 80 pajjiz.

Barra minn hekk sabiex jiffinanzja I-ghajnuna umanitarja, id-DG ECHO mexxa wkoll diversi
inizjattivi globali u ha sehem fi pjattaformi internazzjonali dwar 1-ghajnuna umanitarja, bl-
aktar wahda recenti s-Summit Umanitarju Dinji, li witta t-triq ghall-inizjattiva Grand Bargain.
Id-DG ECHO ha sehem ukoll f’inizjattivi ta’ politika trasversali flimkien ma’ servizzi u
istituzzjonijiet ohra tal-UE, bhal perezempju re¢entement, il-Komunikazzjoni dwar I-ispustar
bil-forza u I-izvilupp. Bhala parti mill-hidma tieghu, id-DG ECHO ha wkoll inizjattivi ta’
politika tieghu stess f’diversi setturi, b’mod partikolari permezz tal-pubblikazzjoni ta’ gwida
tematika u specifika ghas-settur.

Ir-ragunijiet ghal din il-Konsultazzjoni Pubblika Miftuha

Id-DG ECHO bhalissa qed iwettaq evalwazzjoni tal-attivitajiet ta’ ghajnuna umanitarja tieghu
matul il-perjodu 2012-2016. L-iskop ta’ din 1-evalwazzjoni huwa li tipprovdi valutazzjoni
indipendenti dwar ir-rilevanza, il-koerenza, il-valur mizjud tal-UE, l-effettivita, |-efficjenza u
s-sostenibbilta tal-attivitajiet ta’ ghajnuna umanitarja tad-DG ECHO. Ir-rizultati ta’ din I-
evalwazzjoni jistghu jinfurmaw ukoll 1-orjentazzjonijiet futuri tal-approc¢é tad-DG ECHO fil-
gasam tal-ghajnuna umanitarja.

L-evalwazzjoni hija bbazata fuq evidenza migbura minn ghejjun diversi bhal ricerka bbazata
biss fuq id-dokumentazzjoni, stharrig onlajn, intervisti mal-partijiet ikkonc¢ernati ewlenin,
hidma fuq il-post f’pajjizi maghzula u din il-Konsultazzjoni Pubblika Miftuha (Open Public
Consultation - OPC).

L-objettiv tal-OPC huwa li taghti lic-¢ittadini tal-UE u |-partijiet ikkoncernati kollha involuti
I-opportunita li jesprimu I-fehmiet taghhom dwar il-prestazzjoni tad-DG ECHO matul il-
perjodu 2012-2016.

Il-mistogsijiet huma bl-Ingliz, bil-Fran¢iz, bil-Germaniz jew bl-Ispanjol, izda tista’ twiegeb fi
kwalunkwe lingwa uffic¢jali ohra tal-UE jekk trid. Tista” wkoll ittella’ dokument fis-sistema
(perez. dokument ta’ pozizzjoni) fi kwalunkwe lingwa uffi¢jali tal-UE fl-ahhar tal-
kwestjonarju.

